
పత్యసమేతయై నిఖిలబంధుజనంబులకుం బ్రమోదసం

పత్యుదయైకహేతువయి ప్రస్తుతి కెక్కె ధరాతలంబునన్.

	క.	
అతనికి నయ్యతివకు న

ప్రతిమ[1]మహోదారు లరయ భాసురకవితా

చతురుఁడు బయ్యనయును మతి

యుతుఁడగు నందనయు సత్ప్రియుఁడుతిక్కనయున్.

	వ.	
ఆసత్యనామాత్యు ననుసంభవుండు.

	సీ.	
మారాంబ కెనయైన మారాంబ పత్నిగాఁ

       గనియె నార్వుర వంశకరుల సుతుల

నిశ్చలధ్యానైకనిష్ఠాగరిష్ఠుఁడై

       షణ్మాసములు పురశ్చరణ చేసి

మావంశజులయింటి మార్జాలమునకైన

       నరకంబు లేకుండ వరము వడసెఁ

గడఁగి పునర్మాతృగర్భంబు సొరకుండఁ

       బ్రతిన గైకొని బ్రహ్మపదముఁ బొందె



	 







	ఆ.	
ననిన నతనికీర్తి యఖిలదిక్తటములఁ

గప్పుకొనుట వేఱ చెప్ప నేల

విపులపుణ్యసదనుఁ ద్రిపురాంతకబ్రహ్మఁ

బోలఁ గలరె యితరపురుషు లెల్ల.

	ఉ.	
నిత్యులు తత్తనూభవు లనింద్యులు దేవనయున్ సురేశ్వరా

మాత్యసముండు నందనయు మాన్యుఁడు కొమ్మనయున్ గుణాఢ్యుఁ డా

దిత్యవిభుండు నాశ్రితవిధేయుఁడు మాచనయున్ బ్రశస్తసా

హిత్యుఁడు తిక్కధీమణియు నెన్నిక కెక్కిరి బంధుకోటిలోన్.

	సీ.	
ఆసత్యనామాత్యు నగ్రసూనుఁడు పయో

       నిధిగభీరుఁడు గదానిపుణుఁ డధిక



	 



	↑ మనోదారులు

		 ఈ పేజీలో చివరి మార్పు 17 మే 2022న 16:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

